
մարտի 11-ի N 22-Ն որոշման



ԿԱՐԳ
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿՈՏԱՅՔԻ  ՄԱՐԶԻ  ՋՐՎԵԺ  ՀԱՄԱՅՆՔԻ  ԿԱՄԱՎՈՐ  ԽՆԴԻՐՆԵՐԸ  ՍԱՀՄԱՆԵԼՈՒ  ԵՎ  ԴՐԱՆՑ  ԼՈՒԾՄԱՆՆ  ՈՒՂՂՎԱԾ ՍԵՓԱԿԱՆ  ԼԻԱԶՈՐՈՒԹՅՈՒՆՆԵՐՆ  ԻՐԱԿԱՆԱՑՆԵԼՈՒ  ՄԱՍԻՆ
I. ԸՆԴՀԱՆՈՒՐ ԴՐՈՒՅԹՆԵՐ
1. Սույն կարգով սահմանվում են Ջրվեժ համայնքի կամավոր խնդիրները, ինչպես նաև կարգավորվում են Հայաստանի Հանրապետության Կոտայքի մարզի Ջրվեժ համայնքի (այսուհետ` համայնքի) կամավոր խնդիրների և դրանց լուծման նպատակով համայնքի տեղական ինքնակառավարման մարմինների սեփական լիազորությունների իրականացման հետ կապված հարաբերությունները: 

2. Սույն կարգի նպատակն է՝ ապահովել համայնքի ավագանուն Հայաստանի Հանրապետության Սահմանադրությամբ և օրենքներով վերապահված համայնքի կամավոր խնդիրների սահմանման լիազորության իրացումը, ինչպես նաև դրա հիման վրա, համայնքի տեղական ինքնակառավարման մարմինների համար ստեղծել ինստիտուցիոնալ պայմաններ, կամավոր խնդիրներից բխող սեփական լիազորությունների իրականացման համար:
3. Սույն կարգի խնդիրներն են. 

1) ըստ համայնքի առանձնահատկությունների սահմանել համայնքի կամավոր խնդիրները.
2) հաստատել կամավոր խնդիրների լուծումը ենթադրող սեփական լիազորությունները և դրանց իրականացման կարգն ու պայմանները.
3) սահմանել կամավոր խնդիրների լուծմանը միտված համայնքի տեղական ինքնակառավարման մարմինների ընթացակարգային գործառույթները. 

4) սահմանել կամավոր խնդիրների լուծման նպատակով ֆինանսավորման աղբյուրները և ֆինանսավորման ընթացակարգերը:

II. ՀԱՄԱՅՆՔԻ ԿԱՄԱՎՈՐ ԽՆԴԻՐՆԵՐԸ ԵՎ ԴՐԱՆՑ ՍԱՀՄԱՆՄԱՆ ՆՊԱՏԱԿՆԵՐԸ
4. Համայնքի կամավոր խնդիրներն այն խնդիրներն են, որոնցով համայնքային կյանքի բնականոն ընթացքը ուղղակիորեն պայմանավորված չէ և կարող են իրականացվել, միայն պարտադիր խնդիրների լուծման համար անհրաժեշտ ֆինանսական միջոցներից բացի, հավելյալ ֆինանսական միջոցների առկայության դեպքում:
5. Համայնքի կամավոր խնդիրների սահմանման և դրանց իրականացման նպատակն է՝ նպաստել համայնքում տեղական ինքնակառավարման արդյունավետության բարձրացմանը և հասցեականությանը՝ ապահովելով համայնքի կենսագործման համար անհրաժեշտ լրացուցիչ պայմաններ:
6. Համայնքի կամավոր խնդիրներն են. 

1) բնակարանային և սոցիալական նշանակության այլ օբյեկտների շինարարությունը և կապիտալ վերանորոգումը.
2) արհեստների, ժողովրդական ստեղծագործության և գեղարվեստական ինքնագործունեության զարգացման աջակցումը.

3) հանրակրթական դպրոցի (դպրոցների) գործունեության աջակցումը.

4) նոր աշխատատեղերի ստեղծման նպաստումը.

5) վճարովի հասարակական աշխատանքների կազմակերպումը.
6) կյանքի դժվարին իրավիճակում հայտնված անձանց և ընտանիքների՝ կյանքի պայմաններների բարելավման ուղղությամբ միջոցներ ձեռնարկելը.
7) գյուղատնտեսական աշխատանքների իրականացմանն աջակցելը.
8) ագրարային կանոնների պահպանման աշխատանքների կազմակերպումը.

9) համայնքի սոցիալապես անապահով ընտանիքներին (բնակիչներին) սոցիալական օգնության տրամադրման  կազմակերպումը.

10)  պետական բարձրագույն և (կամ) միջնակարգ մասնագիտական ուսումնական հաստատություններում, ինչպես նաև պետության կողմից հավատարմագրված բարձրագույն ուսումնական հաստատություններում սովորող սոցիալապես անապահով ընտանիքների ուսանողների ուսման վարձի մասնակի հատուցումը:

III. ՀԱՄԱՅՆՔԻ ԿԱՄԱՎՈՐ ԽՆԴԻՐՆԵՐԻ ԼՈՒԾՄԱՆ ՆՊԱՏԱԿՈՎ ՍԱՀՄԱՆՎՈՂ ՏԵՂԱԿԱՆ ԻՆՔՆԱԿԱԿԱՌԱՎԱՐՄԱՆ ՄԱՐՄԻՆՆԵՐԻ ՍԵՓԱԿԱՆ ԼԻԱԶՈՐՈՒԹՅՈՒՆՆԵՐԸ
7. Համայնքի կամավոր խնդիրների լուծումն ապահովելու նպատակով, սույն կարգով սահմանվում են համապատասխան սեփական լիազորություններ: Այդ նպատակով սահմանվող սեփական լիազորություններն են. 

1) կազմակերպում և իրականացնում է բնակարանային և սոցիալական նշանակության այլ օբյեկտների շինարարությունը և կապիտալ վերանորոգումը.
2) աջակցում է արհեստների, ժողովրդական ստեղծագործության և գեղարվեստական ինքնագործունեության զարգացմանը.

3) նպաստում և աջակցում է համայնքի հանրակրթական դպրոց(ներ)ի գործունեության կազմակերպմանը.

4) նպաստում և պայմաններ է ստեղծում նոր աշխատատեղերի ձևավորման համար.

5) կազմակերպում է վճարովի հասարակական աշխատանքներ.

6) ստեղծում է միջհամայնքային միավորումներ, ինչպես նաև անդամակցում է համայնքների հիմնադրած միություններին.

7) սոցիալական պաշտպանության բնագավառում միջոցներ է ձեռնարկում համայնքում կյանքի դժվարին իրավիճակ առաջացնող ռիսկերի ու դրանց պատճառների վաղ հայտնաբերման և կանխարգելման, կազմակերպում է սոցիալական ծառայությունների տրամադրումը կազմակերպությունների կամ ֆիզիկական անձանց միջոցով. 
8) աջակցում է գյուղատնտեսական աշխատանքների իրականացմանը.

9) կազմակերպում է ագրարային կանոնների պահպանման աշխատանքները.

10) կազմակերպում է համայնքի կյանքի դժվարին իրավիճակում հայտնված անձանց և ընտանիքներին սոցիալական աջակցության տրամադրումը.  

11) կազմակերպում և իրականացնում է պետական բարձրագույն և (կամ) միջնակարգ մասնագիտական ուսումնական հաստատություններում, ինչպես նաև պետության կողմից հավատարմագրված բարձրագույն ուսումնական հաստատություններում սովորող սոցիալապես անապահով ընտանիքների ուսանողների ուսման վարձի մասնակի հատուցումը:
IV. ՀԱՄԱՅՆՔԻ ԿԱՄԱՎՈՐ ԽՆԴԻՐՆԵՐԻ ԼՈՒԾՄԱՆ ԵՎ ԴՐԱՆՑ ՈՒՂՂՎԱԾ ՍԵՓԱԿԱՆ ԼԻԱԶՈՐՈՒԹՅՈՒՆՆԵՐԻ ԻՐԱԿԱՆԱՑՄԱՆ ՖԻՆԱՆՍԱՎՈՐՈՒՄԸ
8. Համայնքի կամավոր խնդիրների լուծման և դրանց ուղղված տեղական ինքնակառավարման մարմինների սեփական լիազորությունների իրականացման ֆինանսավորումը իրականացվում է հետևյալ կարգով.
1) համայնքի կամավոր խնդիրների լուծումը և դրանց ուղղված տեղական ինքնակառավարման մարմինների սեփական լիազորությունները իրականացվում են համայնքի բյուջեի սեփական եկամուտների միջոցներով:
2) համայնքի կամավոր խնդիրների և դրանց լուծման համար սեփական լիազորությունների իրականացման համար համայնքի բյուջեով կարող են նախատեսվել   ֆինանսական միջոցներ, որոնք չեն կարող գերազանցել  այդ  տարվա  համայնքի բյուջեով նախատեսված սեփական եկամուտների 10-%-ը:

3) համայնքի կամավոր խնդիրների լուծման համար ֆինանսական միջոցների հատկացումը իրականացնում է համայնքի ղեկավարը՝ համայնքի բյուջեով նախատեսված հատկացումներին համապատասխան  և  միայն դրանց համար անհրաժեշտ ֆինանսական միջոցների հատկացման չափերի մասին ավագանու համապատասխան  որոշումների և (կամ) համաձայնության առկայության դեպքերում:

4) այն կամավոր խնդիրները, որոնց լուծումը չի պահանջվում ֆինանսական միջոցների հատկացում՝  համայնքի ղեկավարը դրանք կարող է իրականացնել ինքնուրույն:
5) համայնքի կամավոր խնդիրների (խնդրի) լուծման նախաձեռնությամբ կարող են հանդես գալ համայնքի տեղական ինքնակառավարման մարմինները, համայնքի բնակիչները և տեղական ինքնակառավարման բնագավառում գործունեություն իրականացնող հասարակական կազմակերպությունները:

6) համայնքի կամավոր խնդիրների (խնդրի) լուծման ցանկացած նախաձեռնության դեպքում, համայնքի ավագանու քննարկմանն է ներկայացնում խնդրի լուծման իրականացման վերաբերյալ առաջարկությունը` նշելով դրա նպատակը, խնդրի կարգավորման համար անհրաժեշտ ֆինանսական միջոցի չափը և դրա լուծման անհրաժեշտությունը հիմնավորող փաստաթղթերը (առկայության դեպքում):

7) համայնքի ղեկավարը դիմումը և սույն կարգի 13-րդ կետի 6-րդ ենթակետում նշված անհրաժեշտ փաստաթղթերն ստանալուց հետո` կամավոր խնդրի լուծման իրականացմանը համաձայնվելու դեպքում` մեկամսյա ժամկետում ճշտում է դրանց արժանահավատությունը, հաշվարկում կամավոր խնդրի իրականացման համար անհրաժեշտ ֆինանսական միջոցների չափը և իր կարծիքը, ինչպես նաև կամավոր խնդրի իրականացման վերաբերյալ նախաձեռնողի ներկայացրած փաստաթղթերը և ավագանու որոշման նախագիծը ներկայացնում է համայնքի ավագանու քննարկմանը և այդ մասին տեղեկացնում է նախաձեռնողին:

8) համայնքի կամավոր խնդրի լուծման իրականացմանը չհամաձայնելու դեպքում, համայնքի ղեկավարը  նախաձեռնողին գրավոր տեղեկացնում է այդ մասին՝ նշելով չհամաձայնելու պատճառները և  հիմքերը:

9) համայնքի այլ կամավոր խնդիրների լուծման իրականացման համար համայնքի ղեկավարը կարող է կազմել մշտական կամ ժամանակավոր հանձնաժողովներ, որոնց կազմում կարող են ընդգրկվել համայնքի ավագանու անդամներ, համայնքի աշխատակազմի ներկայացուցիչներ, համայնքային վարչական և հայեցողական պաշտոն զբաղեցնող անձինք:

10) սոցիալական աջակցության տրամադրման վերաբերյալ դիմումները մշտական գործող հանձնաժողովի կողմից քննարկելուց հետո, տալիս է կամավոր խնդրի լուծման իրականացման համար եզրակացություն, նշելով աջակցության տրամադրման անհրաժեշտությունը, ձևը և չափը:

11) սոցիալական աջակցության վերաբերյալ կամավոր խնդիրները լուծվում են համայնքի ավագանու սահմանած չափորոշիչներով: 

12) համայնքի ավագանու կողմից սույն կարգով չկարգավորված կամավոր խնդիրների լուծումների իրականացումը սահմանվում եմ բացառապես համայնքի ավագանու որոշմամբ:

V.ՍՈՒՅՆ ԿԱՐԳՈՒՄ ՓՈՓՈԽՈՒԹՅՈՒՆՆԵՐԻ ԵՎ (ԿԱՄ) ԼՐԱՑՈՒՄՆԵՐԻ ԿԱՏԱՐՈՒՄԸ, ԳՈՐԾՈՂՈՒԹՅԱՆ ԴԱԴԱՐԵՑՈՒՄԸ
9. Սույն կարգը վերանայվում է համայնքի ղեկավարի և (կամ) ավագանու նախաձեռնությամբ: Համայնքի ղեկավարը կարող է առաջարկություններ ներկայացնել համայնքի ավագանուն՝ փոփոխություններ և (կամ) լրացումներ կատարելու սույն կարգում կամ դադարեցնելու դրա գործողությունը: Իսկ համայնքի ավագանին, կարող է հանդես գալ սույն կարգում փոփոխություններ և լրացումներ կատարելու նախաձեռնությամբ, օրենքով սահմանված ընթացակարգով:
10. Սույն կարգի մեջ փոփոխությունների և (կամ) լրացումների կատարումը, գործողության դադարեցումը իրավասու է կատարել միայն համայնքի ավագանին՝ իր համապատասխան որոշմամբ:»
	Հավելված 2
ՀՀ Կոտայքի մարզի Ջրվեժ համայնքի
ավագանու 2025 թվականի
մարտի 11-ի N 22-Ն որոշման



ՉԱՓՈՐՈՇԻՉՆԵՐ 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՈՏԱՅՔԻ ՄԱՐԶԻ ՋՐՎԵԺ ՀԱՄԱՅՆՔԻ ՍՈՑԻԱԼԱԿԱՆ ԱՋԱԿՑՈՒԹՅԱՆ ՎԵՐԱԲԵՐՅԱԼ ԿԱՄԱՎՈՐ ԽՆԴԻՐՆԵՐԻ ԼՈՒԾՄԱՆ
1. Հայաստանի Հանրապետության Կոտայքի մարզի Ջրվեժ համայնքի կողմից սոցիալական աջակցություն տրամադրվում է համայնքի բնակիչների դիմումների հիման վրա՝ համայնքի ղեկավարի որոշմամբ: Սոցիալական աջակցության տրամադրման անհրաժեշտ նախապայմաններն են.

1)համայնքի բնակիչ հանդիսանալը, ինչպես նաև 2020 թվականից հետո Լեռնային Ղարաբաղի տարածքից բռնի տեղահանված կամ փախստականի կարգավիճակ ունեցող և փաստացի հաշվառմամբ բնակվող անձ լինելը:
2)համայնքապետարանում գործող՝ համայնքում սոցիալական խնդիրների ուսումնասիրման հանձնաժողովի (այսուհետ՝ Հանձնաժողով)  դրական եզրակացությունը:

2. Հրատապ լուծում պահանջող առանձին դեպքերում համայնքի ղեկավարը կարող է կայացնել սոցիալական աջակցության տրամադրման որոշումներ ինքնուրույն և սեփական պատասխանատվությամբ:
3. Սոցիալական աջակցությունը տրամադրվում է հետևյալ ծառայությունների տեսքով

1)խորհրդատվական օգնությունը.

2) սոցիալ-վերականգնողական օգնությունը.

3) բնաիրային օգնությունը.

4) կենցաղային օգնությունը․
5) կացարանով ապահովումը.

6) խնամքը.

7) իրավաբանական օգնությունը.

8) զբաղվածության ծառայությունները.

9) ընտանիքի կենսաապահովման կայունացման օգնությունը.

10) բնակարանային կոմունալ ծառայությունների վճարումների նվազեցումը կամ հատուցումը կամ վառելանյութ ձեռք բերելու համար հատուցումը.

11) սոցիալ-հոգեբանական օգնությունը.

12) սոցիալական պատրոնաժը.

13) սոցիալական ինտեգրմանը կամ վերաինտեգրմանն ուղղված օգնությունը.
14) օրենսդրությամբ նախատեսված այլ սոցիալական ծառայություններ:
4․ Սոցիալական աջակցությունը տրամադրվում է
1) Սննդի, հիգիենայի պարագաների և հագուստի աջակցության քարտ՝ մինչև 30 000 ՀՀ դրամ արժողությամբ՝ բացառությամբ ալկոհոլային խմիչքների, ծխախոտի, կտրող-ծակող գործիքների

2) Դեղորայքի աջակցության քարտ՝ մինչև 30 000 ՀՀ դրամ, բացառությամբ՝ հղիության արհեստական ընդհատման կամ հոգեմետ դեղերի,

3) Շինանյութի և կենցաղային պարագաների աջակցության քարտ՝ մինչև 100 000 ՀՀ դրամ, 
4) Հրատապ բժշկական միջամտության ծախսերի հատուցում՝ մինչև 100 000 ՀՀ դրամ, փոխանցումը կատարվելու է միանգամից բուժհաստատությանը,

5) ընտանիքի անդամի մահվան դեպքում հուղարկավորության ծախսերի աջակցություն՝ մինչև 30 000 ՀՀ դրամ, 
6) Պետական բարձրագույն կամ միջին մասնագիտական հաստատություններում ուսման վարձի հատուցման կարիք ունեցող ուսանողների վարձի հատուցում՝ 40 000 ՀՀ դրամի չափով։

7) Վառելիք ձեռք բերելու աջակցության քարտ կամ կոմունալ վճարումների հատուցում՝ մինչև 30 000 ՀՀ դրամ, գումարը միանգամից կփոխանցվի գանձող կազմակերպությանը,

8) Տնտեսական դիմակայունության բարձրացման նպատակով մասնագիտական դասընթացների ուսման վճարների հատուցում՝ մինչև 100 000 ՀՀ դրամ, գումարը միանգամից կփոխանցվի կազմակերպությանը,

10) Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողի ընտանիքներին սննդի և դեղորայքի աջակցության քարտ՝ մինչև 100 000 ՀՀ դրամ արժողությամբ:
5․ Սոցիալական աջակցության տրամադրման որոշումներ կայացնելիս գործում են հետևյալ չափորոշիչները՝
1) սույն հավելվածի 4-րդ կետի 10-րդ ենթակետով սահմանված և հաշմանդամություն ձեռք բերած անձ ունեցող ընտանիքներ
2) 3 և ավելի անչափահաս երեխա ունեցող անապահով ընտանիքներ
3) միածնող կամ ամուսնալուծված ծնողի խնամքին գտնվող կամ առանց ծնողական խնամքի մնացած երեխաներ ունեցող ընտանիքներ  
4) 1-ին, 2--րդ խմբի հաշմանդսմություն ունեցող կամ ֆունկցիոնալության միջին, ծանր կամ խորը սահմանափակում  ունեցող անձինք կամ ընտանիքներ,

5) Պարտադիր ժամկետային զինծառայող ունեցող ընտանիք (պոտենցիալ ֆինանսական աղբյուրի բացակայության կամ հոգեբանական իրավիճակից եկնելով)

5) գործազուրկի կարգավիճակ ունեցող անապահով անձինք,
6) առողջական խնդիրներ ունեցող (վիրահատության կամ թանկարժեք բուժման ենթակա) անապահով անձ ունեցող ընտանիք,

          7) դիմելու օրվան նախորդող երեք ամսվա ընթացքում ընտանիքի անդամի հուղարկավորության կազմակերպման ծառայությունների ծախսերի հատուցում,

8) Հրատապ արձագանք պահանջող  իրավիճակում հայտնված անձանց

9) Արտակարգ իրավիճակից տուժած ընտանիք (բնական, տեխնածին)
10) Միայնակ չաշխատող թոշակառու կամ միայնակ անժառանգ տարեց

       11) Ընտանիքում խնամառու (անչափահաս, հաշմանդամության 1-ին, 2-րդ խումբ ունեցող կամ ֆունկցիոնալության միջին, ծանր կամ խորը սահմանափակում  ունեցող անձինք, 75 և ավելի տարեկան), կամ ոչ աշխատունակ անձանց առկայություն

6․ Առանձին բացառիկ դեպքերում Հանձնաժողովի առաջարկության հիման վրա համայնքի ղեկավարը կարող է կայացնել սոցիալական աջակցության՝ սույն կարգով չնախատեսված եղանակով և չափով տրամադրման որոշումներ, այդ մասին հաղորդում տալով առաջիկա ավագանու նիստում: 

7․ Սոցիալական աջակցության կարող  է տրամադրվել մեկ անգամ տարվա ընթացքում, բացառությամբ սույն կարգի 5-րդ կետի 8-րդ ենթակետով սահմանված դեպքերի։»
«Հավելված 1


ՀՀ Կոտայքի մարզի Ջրվեժ համայնքի


ավագանու 2019 թվականի


հունվարի 15-ի N 4-Ն որոշման





«Հավելված 2


ՀՀ Կոտայքի մարզի Ջրվեժ համայնքի


ավագանու 2019 թվականի


հունվարի 15-ի N 4-Ն որոշման








